
Najib, Mahathir jalin hubungan dengan Israel
sekian lama- AMK

Suara Keadilan: 3 Feb 2012 (Oleh: Masdar Wahid)

KUALA LUMPUR 3 Feb: Angkatan Muda KEADILAN (AMK) berpendapat Perdana Menteri, Datuk
Seri Najib Razak dan pimpinan Umno lainnya bersikap talam dua muka berhubung dasar luar
negara dengan menjalinkan hubungan dengan Israel sejak sekian lama.

Ketua AMK, Shamsul Iskandar Mohd Akin mengulas kenyataan semborono pemimpin Umno,
termasuk bekas presidennya, Tun Dr Mahathir Mohammad yang menyerang Datuk Seri Anwar
Ibrahim kononnya ketua pembangkang itu menyokong Israel.

ISRAEL'S TRADE WITH MAIN PARTNERS (2010)

Major Export Py

s

Dokumen EU menunjukkan Malaysia di kedudukan ke 15 menjalin hubungan dagang dengan
Israel. Menurut Shamsul, Malaysia menduduki tangga ke 15 sebagai rakan dagang utama
dengan Israel pada 2010, melalui dokumen rasmi yang didedahkan oleh Kesatuan Eropah (EU),
selain kapal Israel dibenarkan berlabuh di perairan Malaysia.

"Pendedahan dokumen yang menyatakan Malaysia menduduki tangga ke 15 sebagai 'The
Major Trade Partner 2010' dengan rejim Israel membuktikan sikap sebenar hipokrasi Umno.

"Namun di dalam negara, mereka (pemimpin Umno) cuba menyatakan Malaysia tiada
hubungan langsung dengan Israel, samada secara rasmi atau tidak rasmi," katanya.

Selain itu, katanya, Najib melantik syarikat perunding komunikasi Israel, Apco Worldwide untuk
menaikkan imej kerajaan dengan membayar sebanyak RM77 juta setahun kepada syarikat
zionis itu.



Manakala Mahathir pula mengakui pernah membayar seorang pelobi Zionis, Jack Abramoff bagi
menemui bekas Presiden Amerika Syarikat, George Bush.

"Najib mengupah Apco dan Dr Mahathir pula membayar pelobi zionis jutaan ringgit, ini semua
mengukuhkan lagi sikap bermuka-muka Umno yang mempercayai kepakaran Israel berbanding
keupayaan rakyat Malaysia sendiri.

"Sebab itu fitnah Umno bersama media kawalannya kononnya Anwar menyokong Israel jelas
menggambarkan sikap hipokrit dan bertujuan cuba mengalih isu sebenar," jelas beliau kepada
keadilandaily.com

Sebelum ini, pentadbiran Najib membayar RM77 juta setahun kepada Apco Wordwide, untuk

tujuan perundingan komunikasi selain mengilhamkan slogan 1 Malaysia yang meniru konsep

One lIsrael. Pendedahan itu pada Mac tahun lalu menyebabkan Anwar dan tiga ahli parlimen
akatan Rakyat digantung dari menghadiri sidang Dewan Rakyat hampir setengah tahun.

Selain Apco, pentadbiran Najib turut mengupah syarikat komunikasi, FBC media yang terlibat
dalam kempen menyokong serangan tentera Israel terhadap konvoi misi bantuan Mavi
Marmara ke Gaza, Mei 2010. FBC yang dibayar kerajaan Malaysia RM94 juta turut memuji
tindakan Israel menghentikan misi bantuan kemanusian kapal Mavi Marmara ke Gaza, yang
menyaksikan beberapa orang terkorban.



